«Кредит нарығының жағдайы және өлшемдерінің болжамы» екінші деңгейдегі банктерге зерттеу жүргізу, 2013 жылғы сәуір

2013 жылғы 1-тоқсанда кредиттік ресурстарға сұраныс және оларды банктердің корпоративтік секторға ұсынуы өткен есепті кезеңмен салыстырғанда үлкен дәрежеде ұлғайды, ал бөлшек сегментте сұраныстың айтарлықтай бәсеңдеуі байқалды. 2013 жылғы 2-тоқсанда банктер кредит нарығының барлық сегментінде, көбінесе тұтынушылық кредиттеу сегментінде қарыз алушылардың кредиттік белсенділігінің артуын күтеді. Бәсекелестіктің жоғары деңгейі қарыз алушылар үшін кредиттерге қолжетімділікті айқындайтын негізгі фактор болып табылады. Бұл ретте кредиттеу секторларындағы кредит саясатының динамикасы әртүрлі: бизнес үшін кредиттерге қолжетімділік есепті кезеңде бұрынғы деңгейде қалды, бөлшек сегментте тұтынушылық кредиттеумен салыстырғанда ипотекалық кредиттер бойынша кредит саясаты жұмсаруының неғұрлым анық динамикасы байқалады. Сонымен бірге, банктер үшін неғұрлым басым бағыт тұтынушылық кредиттеу болып қалады. Кредиттік тәуекел тұрғысынан алғанда банктер жылдың аяғына дейін несие портфеліндегі проблемалық кредиттер үлесінің айтарлық төмендеуін күтпейді.

I. Корпоративтік секторды кредиттеу нарығы
2013 жылғы 1-тоқсанда корпоративтік клиенттер, шағын және орта бизнес тарапынан кредиттерге сұраныстың және сол сияқты банктердің өткен кезеңмен салыстырғанда кредиттеуге ниетінің неғұрлым анық өсуі байқалады. Алайда, кредиттеудің өсуінің нақты қарқыны 2012 жылғы 4-тоқсандағы 3%-дан 2013 жылғы 1-тоқсандағы -0,5%-ға дейін төмендеді. 2013 жылғы 2-тоқсанда банктердің айтарлықтай үлесі кредит саясатын бұрынғы деңгейде сақтауды жоспарлап отыр. 
	1-диаграмма. Кредиттік ресурстарға сұранысының және ұсыныстың өзгеруі, респонденттердің %-ы  (корпоративтік сектор)

	Дерек көзік: ҚРҰБ 


1. 2013 жылғы 1-тоқсанда 2012 жылғы 2-тоқсанмен салыстырғанда сұраныс пен ұсыныстың өсуі үрдісінің кейбір күшеюі байқалады: корпоративтік сектор тарапынан сұраныстың ұлғаюын атап өткен банктердің үлесі 53%-дан 56%-ға өсті; кредиттеуге ниетті банктердің саны 43%-дан 47%-ға ұлғайды (1- диаграмма)
.
	2-диаграмма. Кредиттеу объектілері мен мақсаттары бойынша қаржыландырудың өзгеруі

	Дерек көзік: ҚРҰБ

	3-диаграмма. Мерзімдері мен валюталар бөлігіндегі қарыздарға сұраныстың өзгеруі

	Дерек көзі: ҚРҰБ


Кредиттеу объектілері мен мақсаттары бөлігінде айналым және негізгі қаражатты қаржыландыруға сұраныс өткен кезеңмен салыстырғанда барынша ұлғайды, бұл ретте айналым қаражатына клиенттердің сұранысы ұлғайғанын атап өткен банктер айтарлықтай көп үлесті құрайды (2-диаграмма). Қарыз алушылардың теңгедегі кредиттерге қажеттілігі барынша жоғары, бұл банктердің қорландыру құрылымындағы ішкі дереккөздерінің теңгедегі кредиттер бойынша барынша қолайлы талаптарда басым болуымен, сондай-ақ ұлттық валюта бағамының тұрақтылығымен айқындалады. Бұл ретте ағымдағы жылғы 1-ші тоқсанда теңгедегі қысқа мерзімді қарыздарға сұраныс 2012 жылғы 4-ші тоқсанмен салыстырғанда едәуір дәрежеде өсті, ал ұзақ мерзімді қарыздар бойынша сұраныс бұрынғы қалпында қалды (3-диаграмма).  

2. 2013 жылғы 1-ші тоқсанда корпоративтік секторға қатысты кредит саясаты банктердің 97%-да өзгеріссіз қалды және банктердің небәрі 3%-ы ірі қарыз алушылардың қаржылық жағдайының өзгеруіне байланысты кредит саясатын қатаңдатты (4-диаграмма). Кредиттер, банктердің бағалары бойынша ұсынылатын талаптар қарыз алушылардың әртүрлі санаттары үшін жеткілікті түрде қолжетімді болып табылады, тиісінше банктердің көпшілігі жақын арада кредиттеу талаптарында елеулі өзгерістерді болжап отырған жоқ. Тиісінше 2013 жылғы 2-ші тоқсанда банктердің негізгі бөлігі (97%) корпоративтік секторға қатысты кредит саясатының өзгеріссіз қалатынын күтуде. 
	4-диаграмма. Кредиттеу субъектілері бөлігіндегі кредиттік саясаттың өзгеруі

	Дерек көзі: ҚРҰБ


II. Жеке тұлғаларды кредиттеу нарығы

Сұраныстың өсуінің күтілген ауысымдық баялауы 2013 жылғы 1-тоқсанда орын алды, алайда зейнетақы жүйесін реформалауға байланысты ЖЗҚ филиалдарының аймақтарда жабылуы сұранысқа, сол сияқты жеке тұлғаларды кредиттеудің нақты қарқынына анағұрлым елеулі ықпал етті. Сонымен қатар, 2-тоқсанда сұраныстың  анағұрлым өсуі күтілуде. 

	5-диаграмма.  Кредиттік ресурстарға  сұраныс пен  ұсыныстың  өзгеруі, респонденттер % (жеке  тұлғалар) 

	Дерек көзі: ҚРҰБ


1.  2013 жылғы  1-тоқсанда бөлшек сегмент тарапынан  өткен кезеңмен салыстырғанда сұраныстың өсуінің елеулі  баяулауы  байқалды, бұл нақты берілген кредиттерден көрінді: берілген ипотекалық және тұтынушылық кредиттердің өсу қарқыны тиісінше 3,7% ден 15,3%-ға дейін  және 10% - 4% дейін төмендеді. Бұл ретте ипотекалық және тұтынушылық кредиттерге сұраныстың ұлғаюын атап  өткен банктердің үлесі тиісінше 38%-дан  23%ға  және 72%-ден 44%-ға  дейін  төмендеді (5-диаграмма). 

Банктердің бағалауы бойынша ипотекалық және тұтынушылық кредиттерді берудің  төмендеуіне барлық жинақтаушы зейнетақы қорларын (ЖЗҚ) Бірыңғай жинақтаушы  зейнетақы қорларына жоспарланып отырған біріктіру елеулі ықпал етті. ЖЗҚ филиалдарының жабылуы аймақтардағы клиенттердің кредит алу үшін  зейнетақы жинақ ақшасы туралы  үзінді-көшірменің  түпнұсқасын алуын қиындатты. Нәтижесінде банктер ЖЗҚ-дан үзінді-көшірмені ұсынбаған клиенттерді қаржыландырудан бас тартуға мәжбүр болды
. Қосымша банктердің байқауынша жылдың басында, әдетте халық тарапынан  ипотекалық және тұтынушылық кредиттерге деген өтініштің  төмен  белсенділігі байқалады. 

Оған қоса, қазіргі кезде  банк секторы  үшін  ипотекалық кредиттеу  бөлшек секторды дамытудың  стратегиялық  бағыты болып табылмайтындықтан  банктердің  негізгі  бөлігі осы бағыт бойынша кредиттерді елеулі өсіруді жоспарламайды, бұл ұзақ мерзімді  қорландырудың  тапшылығымен және кредиттеудің ипотекалық нарығына инвестицияланған қаражаттың өзін-өзі ақтаудың  ұзақ  мерзіміне  байланысты. 

Оған қоса, басқа  өнімдер ішінде тұтынушылық кредиттеу басым бағыт болып қалды. Клиенттік базаны кеңейту мақсатында банктер клиенттермен жұмыс тәсілін  жетілдіруде, сол сияқты тұтынушылық кредиттерді өтеу үшін қолма-қол ақшаны қабылдау үшін  заманауи әдістерді белсенді әзірлеп, ендіруде, оған кредиттерді банкоматтар мен  терминалдар арқылы өтеуді жатқызуға болады. Тұтастай алғанда банктер жаңа технологияларды  пайдалана  отырып, клиенттерге кредиттік  өнімдерді анағұрлым  қолайлы нысанда беруге мүдделі.   

2. Алдындағы тоқсанмен салыстырғанда 2013 жылғы 1-тоқсанда кредит саясатын жеңілдеткен банктердің салыстырмалы үлесі 10%-дан 13%-ға дейін өсті, ал тұтынушылық кредиттер бойынша – банктердің 25%-нан 19%-ға дейін төмендеді (6-диаграмма).     
	6-диаграмма. Банктердің кредит саясаты өзгеруі 

	Дереккөзі: ҚРҰБ    


Банктердің клиенттерге деген бәсекелестігі әсерінен кредиттеудің жекелеген баға және бағамен байланысты емес талаптары төмендетілді: кредиттер бойынша қамтамасыз ету талаптары, пайыздық мөлшерлемелер мен комиссиялар төмендетілді, кредиттердің ең ұзақ мерзімі мен мөлшері ұлғайтылды. Сонымен қатар, банктер, бұрынғыдай, жақсы кредит тарихы бар қарыз алушыларға және банк клиенттері – ұйымдардың қызметкерлеріне кредиттеудің жеңілдіктері бар талаптарын ұсынады.
	7-диаграмма. Банктердің күтуі және жылжымайтын мүліктің орташа бағасының нақты өзгеруі 

	Дереккөзі: ҚРҰБ, ҚР Статистика агенттігі


Қазақстан Республикасы Статистика агенттігінің деректері бойынша 2012 жылғы 4-тоқсандағы бағамен салыстырғанда 2013 жылғы 1-тоқсанда жылжымайтын мүліктің бағасы 3,8%-ға өскен. Банктердің негізгі үлесі (61%) 2013 жылғы 2-тоқсанда жылжымайтын мүліктің бағасы бұрынғы деңгейде қалады деп болжап отыр және банктердің 33%-ы баға аздап өседі деп күтуде (7-диаграмма).

II. Тәуекелдер картасы
Банктердің пікірі бойынша «Проблемалық кредиттер қоры» АҚ-ны және стрессті активтерді басқару жөніндегі ұйымдарды құруға қарамастан 2013 жылы банктердің несие портфелінде прблемалық кредиттердің үлесі анағұрлым азаяды деп күтілмейді. Банктер жаман кредиттерді есептен шығарған кезде салықтан босату барынша тиімді механизм деп есептейді.

Банктердің кредиттік портфеліндегі проблемалық қарыздардың жоғарғы деңгейі банктердің кредиттік белсенділігін тоқтатып тұрған негізгі проблемалардың бірі болып қалуда. Мәселен, банктердің 81%-дан астамы 2013 жылғы 2-тоқсанда несие портфелінің сапасы жақсарады деп болжайды. Банктердің 16%-дан астамы кредиттеуді ұлғайту арқылы несие портфелі жақсарады деп күтетініне (8-диаграмма) қарамастан, бұл банктердің мерзімі өткен кредиттерінің салыстырмалы үлесі мерзімі өткен қарыздардың жалпы сомасында 1%-дан кемді құрайтындықтан, олардың толығынан жүйе портфелі сапасының динамикасына әсері елеусіз болады. 
	8-диаграмма.  Банктердің несие портфелі сапасының өзгеруі

	Дерек көзі: ҚРҰБ


Банктер үшін негізгі тәуекел кредиттік тәуекел болып қалып отыр (10-диаграмма), оларды банктер проблемалық қарыздардың жеткілікті түрде жоғары деңгейімен байланыстырады: осы тәуекелдің өсуін 2013 жылғы 1-тоқсанда респонденттердің 30%-ы атап өтті, осы уақытта 2012 жылғы 4-тоқсанда осы көрсеткішті банктердің  27%-ы құрайды. Банктердің пікірі бойынша, проблемалық кредиттердің жоғары деңгейінің туындауының негізгі себебі экономиканы түрлендірудің жеткіліксіз деңгейі болып табылады. Өндіру өнеркәсібімен айналысатын және экономиканың негізі болып табылатын компаниялар   шетелдік инвестицияларға қарағанда банк кредиттеріне қызығушылықтары аз, нәтижесінде банктер экономиканың қызмет көрсету, сауда, ауылшаруашылығы және құрылыс салалары сияқты барынша тәуекелді секторларын кредиттеуге мәжбүр болады. 

	9 диаграмма.  Банктердің тәуекелдерді қабылдауы

	Дерек көзі: ҚРҰБ


2013 жылғы 1-тоқсанның нәтижелері бойынша кепіл мүлкін өндіріп алу бойынша операциялар санын төмендету байқалды (11-диаграмма). Қарыз алушылардың борыштарын қайта құрылымдау бойынша операциялар санының өсуі заңды тұлғалар бойынша, осы уақытта жеке тұлғалар бойынша төмендеуі байқалады.  

Проблемалық қарыздармен жұмыс бойынша басым шаралар ретінде мыналар қалып отыр: (1) мерзімі өткен берешекті өтеу бойынша мерзімін ұзарту, (2) айыппұл санкцияларын (өсімпұлдар және банктің басқа санкциялары) қолданбау, (3) кредиттің жалпы мерзімін ұзарту және төлем кестелерінің өзгеруі, (4) қарыз алушыға банктің алдындағы борышты қайта қаржыландыруды жүзеге асыру мүмкіндігін беру (банктің қарыз алушыдан кепілдік қамтамасыз етуді қабылдауы арқылы), (5) қарыз алушы міндеттемелерін бұзған жағдайда кепіл мүлкін өндіріп алу және кейіннен іске асыру туралы өтініш, (6) банктің алдындағы берешекті сот арқылы өндіріп алу.
	10-диаграмма. Проблемалық кредиттер және қарыз алушылардың борыштарын қайта құрылымдау бойынша операциялар санының өзгеруі 

	Дерек көзі: ҚРҰБ


� Осы жерде және одан әрі диаграммалардағы нәтижелер респонденттер жауаптарының таза пайыздық өзгеруінің өзгерісі түрінде берілген, ол қандай да болмасын өлшемнің ұлғаюын/жұмсаруын белгілеген респонденттердің  %-ның және қандай да болмасын өлшемнің төмендеуін/қатаңдауын белгілеген респонденттердің %-ның айырмасы ретінде есептеледі. Мән қандай да болмасын өлшемнің төмендеуінің/қатаңдауының 0 төмен, қандай да болмасын өлшемнің жұмсаруының/ұлғаюының 0 жоғары. Бұл жағдайда диаграммада нақты сұраныстың және сұраныстың күтілердің өзгеруі берілген. 





� Қазақстан Республикасы Қаржы нарығын және қаржы ұйымдарын реттеу мен қадағалау агенттігі Басқармасының �2007 жылғы 23 ақпандағы № 49 қаулысымен бекітілген Кредиттеу жөніндегі құжаттаманы жүргізу ережесінің талаптарына  сәйкес кредиттік досьеде, оның  ішінде  қарыз алушының (қоса қарыз алушының), кепілгер немесе кепіл беруші жеке  тұлғаның соңғы алты ай  ішіндегі жеке  зейнетақы  шотынан жинақтаушы зейнетақы  қорының  үзінді көшірмесі  болуы  тиіс.�

